
REPUBLIKA SRBIJA
Ministeriumo sićimasko, 
đangljimasko thaj tehnološko barimasko
MINISTERIUMO FINANSIENGO
Sektori e kontraktengo thaj 
finansirimaso programengo andar 
e love Evropaće uniaće 

Po fundo artikloso 9. aćhipe 4. Zakoneso katar 
averćhanipe thaj pherdipe Zakoneso katar sikav-
nengo thaj studentengo standardi („Oficielno krlo 
RS“, đindo 18/10, 55/13, 27/18 thaj 10/19), artiklo-
so 6. aćhipe 1. Pravilnikoso katar sikavnengo thaj 
studentenđe kreditora thaj stipendie („Oficielno krlo 
RS“, đindo 36/19), thaj Rešenjesko đindo: 670-01-
110/2019-05 katar 28.05.2019. boš, 

Ministeriumo sićimasko, đangljimasko thaj teh-
nološko barimasko iskirisarel

KONKURSO
TE DENPE STIPEDIE SIKAVNENĐE ROMANE 
NACIONALITETOSE RAMOSARENE ANE MAŠ-
KARNE ŠKOLE E ŠKOLSKO 2020/2021. BOŠESE

Ano ramo projektosko “Evropako Uniako dumo ro-
mane sikavnenđe te lunđaren maškarškolako sićipe” 
poćinelpe katar e love Instrumentengo anglalpašut-
ne loćarimasko Evropaće uniako andral IPA 2014 
direktno grant, a savo realizisarel Ministeriumo 
sićimasko, đangljimasko thaj tehnološko barimasko 
šunavelpe konkurso te denpe stipendie sikavnenđe 
romane nacionalitetose save redovno đan ane 
trinbošalutne thaj štarbošalutne maškarne škole ane 
školsko 2021/21. boš. 

I ĆHINADIMATA TE DENPE STIPENDIE SIKAV-
NENĐE
Hako te priavinpe po Konkurso siljen sikavne roma-
ne nacionalitetose save redovno đan ane maškarne 
škole ano trinbošalutno ja štarbošalutno trajisaripe, 
kasko si fundutno Republika Srbija, autonomno po-
kraina ja jekhutni lokalno korkorodirekcia, save si 
angluno drom ramosarne ane ćhinadini klasa ano 
thavdutno školsko boš, kasko sićope poćinelpe 
andar o budžeti Republikako Srbijako, save siljen 
themutnipe Republikako Srbijako thaj kasko dad/dej, 
ja phurederutno silje anglalbešipe po than Republi-
kako Srbijako. 	

O sikavno šaj te ljel ljindipe po Konkurso te denpe 
stipendie ano ramo Prijektosko te si kaj pherel akala 
ćhinadimata:

te si themutno Republikako Srbijako; 1.	

te si đeno romane nacionalno mineritetoso;2.	

te naj korisniko disave aver stipendiako thaj kre-3.	
diteso ćhutindoj vi e organizacie save si direktika-
ne ja bidirektikane korisnikora budžetese Repu-
blikaće Srbijaće;

kaj sa školsko 2020/21 bošese ramosarno an-4.	
gluno drom sar redovno sikavutno ane ćhinadini 
klasa maškarne školako (gimnazia, ekspertno, 
artistikani ja hamimi) ane trinbošalutno ja štar-
bošalutno trajisaripe kasko si fundutno Republika 
Srbija, autonomno pokraina ja jekhutni lokalno 
korkorodirekcia;

kaj e angluni klasa bitisarda e generalno sukce-5.	
sesa, ja prosekose ocenasa katar e 5,00 đi hem-
cra 2,00 – te andar o aćaripe silje hemcra ocena 
laćhi (3) thaj te naj lje majbut katar e 30 bićaćar-
dine aćhimata;

Đindo thaj ućipe sikavnenđe stipendiengo zurardi-
no si mamuj sodi si love ano ramo Projektosko e 
2020/21. školaće bošese. Sa o đindo sodi si stipen-
die si 700 pe deš e ćhonengo niveli. 

Korisnikora stependienđe ano ramo projektosko Ro-
mane sićimase fondeso “Laćharipe bućharimasko 
terne Romengo – faza II ane školsko 2018/19 boš, 
ljen hako pe stipendia ano ramo akalje Konkurseso 
ane školsko 2020/21, te si kaj ano vakti den sa e 
Konkursesa ramosarne formulara po procesi dikhl-
jardino Konkursesa. 

II UĐILJIMATA KORISNIKOĐE STIPENDIENGO
Ano thavdipe koristimaso stipendiengo e sikavne, 
korisnikora si uđiljisarne pe akava:

te redovno/svako đive đan ane škola thaj dinde 1.	
preporučime avral sićimase aktivimata;

te ane relacia po generalno sukcesi ane angl-2.	
jeder nakhlji klasa maškarne školako aćharen 
gova, ja laćharen generalno sukcesi klasako savi 
đan ane školsko 2020/21. boš;

te naj ljen majbut katar jekh bilaćhi ocena ano 3.	
trinćhonipe, thaj upaš o bošutnipe školsko 
2020/21. bošeso;

te e školaće thaj e Ministeriumese sićimase, đan-4.	
gljmase thaj tehnološko barimase inzaren sa e 
rodinde informacie ano phandipe e programesa 
stipendirimaso thaj ljinde mentorese dumeso; 

te mothode interesipe te bućaren e sikavutne-5.	
sa/ekspertno bućarnesa andar e škola savo šaj 
ljenđe1 te ćhulpe e mentorese ano resljipe kupa 
planirimaso, nakhljarimaso thaj moldope thaj aki-
vimatango te laćhardolpe školsko sukcesi. Đindo 
thaj limitiripe sodi si mentora/ ekspertno bućarne 
si zurardino projektosa REF-sa;

te ano vakti mothon pire mentorese katar sar 6.	
save averćhanimata pire statuseso sar sikavnen-
go (te naćhelpe ane aver škola, te đalpe pe aver 
tan, aćhipe katar p školuipe, averćhanipe perso-
nalno kontakt informaciengo, averćhanipe hesa-
posko, ane bućarni banka, tha agija majdur).

III TRUBUTNE DOKUMENTORA
Kandidato kana priavilpe po Konkurso del akala dok-
umentora, ja formulara save si ljipardine ano Konkrs 
thaj ćeren ljengo phandutno kotor:

Originalno Priava te delpe EU stipendiako dumo 1.	
e sikavnenđe romane nacionalitetose maškarne 
školengo savi si ašundardi sar kotor akalje Kon-
kurseso. (FORMULARI đindo 1 – PRIAVA, šaj 
te ljelpe thaj printisarelpe katar internet adresa 
Ministeriumesi sićimasi, đangljimaso thaj tehno-
loško barimasko Republikako Srbijako:  http://
www.mpn.gov.rs/stipendije-mpntr/)

Overime Sertifikati maškarne školako sar ćaći-2.	
pe katar o ramosarni avutni klasa thaj resljindo 
sukceso ano nakhlo školuipe; (FORMULARI đin-
do 2. – SERTIFIKATI si ašundardo sar kotor akal-
je Konkurseso thaj šaj te ljelpe thaj printisarelpe 
katar internet adresa Ministeriumesi sićimasi, 
đangljimaso thaj tehnološko barimasko Repu-
blikako Srbijako: 						    
http://www.mpn.gov.rs/stipendije-mpntr/)

Potvrda Nacionalno konsilesi romane nacionalno 3.	
minoriteteso ja Kancelariako pala inkluzia e Ro-
menđi;

Printime informacie katar elektronsko personalno 4.	
karta ja fotokopia akanutne personalno kartako 
(bi čipesko) dadesko/dejako, ja phurederutneso 
sikavneso;

trin kotora katar e righ dejako/dadeso, ja phu-5.	
rederutneso sikavneso pe vastesa ramosarno 
KONTRAKTI katar sikavnesi stipendia; (FOR-
MULARI đindo 3 KONTRAKTI si ašundardino 
sar kotor akalje Konkurseso thaj šaj ljelpe thaj 
prntisarelpe katar internet adresa Ministeriumesi 
sićimasi, đangljimaso thaj tehnološko barimasko 
Republikako Srbijako: 				  
http://www.mpn.gov.rs/stipendije-mpntr/)

Dinde konkursese dokumentora ni irisarenpe. 

IV VAKTI TE DENPE E DOKUMENTORA
Vakti te priavilpe po Konkurs si katar o 14. đi ko 30. 
septembro 2020. boš. Bivaktesi thaj bipherdi konkur-
sesi dokumentacia naj te avel dikhljardini. 

1	 ano ramo projektosko „Laćhardipe bućarimasko terne Ro-
mengo“ kasko si inđarutno Romano sićimasko fond (ROF) Roma 
Education Fund (REF), finansirime andral o programo Nemačko 
finansisko bućarimasko, a implementirime katar e righ Nemačko 
buhljardine bankako po alav Thagarne Republikako Nemačkako 
– Ministeriumo palo ekonomsko bućaripe thaj buhljaripe REF/
KfW, projekto

V KRITERIUMORA TE ZURARDOLPE O NIĆALI-
PE KANDIDATENGO
Sa e kandidatora save ano vakti priavisajle thaj save 
pheren e ćhinadimata te denpe stipendie ka aven 
rangirime po fundo akalje kriteriumengo:

generalno sukcesi ano anglune školako boš (5,00 1.	
– 2,00);

ocena andar o aćharipe sikavneso, hemcra laćho 2.	
3 te si kaj duj ja majbut sikavne siljen jekh gene-
ralno sukcesi;

đindo bićaćardine aćhimatango, hembut 30;3.	

VI PROCESI KONKURIŠIMASKO
Sikavno te ljel sikavnesi stipendia del priava e tru-
butne konkursese dokumentaciasa maškarne 
školako an savo si ramosarno. 

Maškarne škole katar o 1.đi ko 5. oktobri 2020. boš, 
paša ćerdutno thaj overime kontrolno alavengo ljil 
priavime sikavnengo (po formulari savo si phan-
dutno kotor Konkurseso) den dinde konkursese 
dokumentora/ljila, umlavdo katar piro bešipe, đeva-
putne ofisese te nakhljarolpe o konkursi, mamuj o 
sikavipe te nakljardolpe o konkurso. 

O sekretari školako ja o đeno save uđiljisarel o di-
rektori školako, dićhel e dokumentacia, zurarel da lji 
si pherdi, rodel eventualno pherdimata thaj organi-
zisarel (an jekh koverto šaj avel bićhaldi konkursesi 
dokumentacia e majbut sikavnenđe školaće) ano 
vakti katar e panđ đivesa katar o phandipe konkur-
seso a bićhaljipe dokumentaciako preporučeno poš-
tasa pe adresa. 

Ministeriumo sićimasko, đangljimasko 
tehnološko barimasko Republikako 

Srbijako
(e projektese timose IPA 2014 – „Evropako 

Uniako dumo romane sikavnenđe te lunđaren 
maškaršk lako sićipe”) 11 060 Beograd

Zahumska 14, IVа kati, 
Kancelarija 415

Inkaljipe andar zurardino predlogo rang listako 
bićhaljelpe đevaputne maškarne školenđe an save 
si ramosarne sikavne save korkurišisarde te denpe 
stipendiako dumo.

Sajekh sikavno silje hako dokumetime prigovoreso 
po predlogo rang listako ano vakti katar e ohto(8) 
đivesa katar o đive ašunarimaso đevaputne ikhalji-
masko andar o predlog rang listako pe oglasesi ta-
bla ja internet rigutni mandatime bankako. 

O sikavno del dokumentime prigovor Ministeriume-
se sićimase, đangljimase thaj tehnološko barimase 
– Komisiaće po alosaripe stipendiengo sikavnenđe 
romane nacionalitetose, upral e škola an savi si ra-
mosarno. 

O prigovor trubusarel te avel haljardino, ja paša ljes-
te trubusarel te avel dindi đevaputni dokumentacia. 
O prigovor savo naj haljardino, ja paša savo naj din-
di đevaputni dokumentacia naj te avel dikhljardino. 

E Komisia dikhljarel e prigovora thaj zurarel Ko-
načno rang listako te denpe stipendie sikavnenđe 
romane nacionalitetose ramosarne ane maškarutne 
škole, savi ašunardolpe pe internet righutni Ministeri-
umesi ja internet righutni mandatime bankako. 

Ministro sićimasko, đangljimasko thaj tehnološko 
barimasko, ano vakti đi ke injavardeš (90) đivesa 
katar o đive phagljimasko konkurseso, anel ćhina-
dipe katar o dindipe sikavnenđe stipendie e školsko 
2020/2021. bošese po fundo konačno rang listako. 

Po fundo ćhinadutnako ministresi katar o dindipe si-
kavnenđe stipendiengo, o dad/dej, ja o phuroderutno 
sikavneso phandel kontrakto katar sikavnesi stipen-
dia e Ministeriumesa, savesa majpaše laćhardonpe 
hakora thaj uđiljimata ano phandipe koristimaso sti-
pendiaće dumese, savi poćindolpe ano ramo projek-

tosko „Evropako Uniako dumo romane sikavnenđe 
te lunđaren maškarškolako sićipe” 

VII PHANDIPE KONTRAKTENGO
Kontraktora ramosarenpe ane trin jekhutne kotora, 
katar save jekh kotor aćharel o stipendisto, a duj o 
Ministeriumo sićimasko, đangljimasko thaj tehno-
loško barimasko Republikako Srbijako. 

E kontraktora ka aven bićhaldine pe adresa školaći 
an savi o stipendisto đal, sar bi e škola bićhaljelasa 
o dokumento e sikavnese. 

VIII POĆINIPE STIPENDIAKO

E sikavnese mućelpe poćinipe stipendiako te silje 
statusi redovno sikavneso. 

E stipendie poćinenpe e sikavnese upral o thavdino 
hesapo putardino an gova resljipe, ane 10 jekhutne 
ćhonese kotora, đi ko krajo školsko bošeso. 

IX JEKHVAKTESKO AĆHAVIPE POĆINIMASKO 
THAJ AĆHAVIPE POĆINIMASKO STIPENDIAKO
Sar bi ano thavdipe školsko 2020/2021. bošeso lje-
lasa stipendia, o sikavno trubusarel te pherel akala 
ćhinadimata.:

Te avel lje generalno sukcesi savo naštisarel te a.	
avel teluno katar bipherdino e hembut jećhe bi-
laćhe ocenasa ano trinćhonipe, 

Te avel lje ocena katar o aćaripe na telje katar b.	
maj laćho (4);

Te naj lje majbut katar 7 bićaćardine aćhimata po c.	
trinćhonipe.

Te si kaj o sikavno ni pherel disave katar ljipardine 
ćhinadimata, jekhvakti ljese aćhadolpe poćinipe sti-
pendiako đi ke aver klasifikaciono vakti, kana o men-
tori/klasako phurutno del raporti katar o sukcesi thaj 
aćaharipe stipendisteso, ta ljesko statusi šaj paljem 
dikhljardolpe. 

Paluno kotor stipendiako poćindolpe po fundo kana 
delpe o svedočanstvo katar o pozitivno sukcesi si-
kvaneso po krajo školsko 2020/21. bošeso, ja oce-
nasa katar o aćharipe hemcra but laćho 4, thaj hem-
but 7 bićaćardine aćhaimata ano paluno trinćhonipe. 
Te si kaj o sikavutno ni bitisarda e klasa sar kaj si e 
ljipadinesa, ni ljel paluno kotor stipendiako. E kopija 
svedočanstvesi korisnikose stipendiako del e škola. 

Korisnikose stipendiaće aćhadolpe poćinipe mukhl-
jine stipendiako ane situacia kaj si pala gova zu-
rardino kaj si e informacie katar o korisniko bićaće 
mothodine, kana an jekh vakti ljel stipendia, krediti 
ja sar gasavi forma dindimasi pe aver fundo andar o 
budžeti Republikako Srbijako ja mućel redovno ško-
luipe. 

X PHERDUTNE INFORMACIE

E bućarne ane škole, sikavne thaj o dad/dej/phure-
derutno pućljimata ano phandipe e dokumentaciasa 
thaj procesosa konkurišimase, sar vi aver pućljimata 
ano phandipe e procesosa gatisarne rang listasa 
thaj dindime stipendiengo šaj den elektronsko dro-
mesa pe adresa elektronsko poštako: ipa2014rom-
skestipendije@mpn.gov.rs ja telefonese dromesa 
akharimasa po đindo 011-2401-911, lokalo 254 sa-
jekh đive bućarne đivesesa katar e 10 – 14 časora. 

“Akaja publikacia si ašundardi paša finansisko pomožipe Evro-
paće uniako. E saićharimase akalje publikaciako đevapotno si 
Ministeriumo sićimasko, đangljimasko, thaj tehnološko buhlja-
rimasko thaj gova saićharipe hić ni mothol oficielno aćhimata 
Evropaće uniaće.”

Akava projekto finansiril
e Evropaći unia

Ministeriumo sićimasko, đangljimasko thaj 
tehnološko barimasko iskirisarel

KONKURSO
TE DENPE STIPEDIE SIKAVNENĐE 
ROMANE NACIONALITETOSE RAMOSARENE 
ANE MAŠKARNE ŠKOLE E ŠKOLSKO 
2020/2021. BOŠESE


